
ՀՀ ոստիկանության  Սյունիքի  մարզային վարչության և  ենթակա  բաժինների
2018 թ. 6-ամիսների  ընթացքում իրականացված աշխատանքների ամփոփ վիճակագրություն
10.07. 2018թ.                                                                                         ք. Կապան

Հայաստանի Հանրապետության ոստիկանության Սյունիքի  մարզային  վարչությունը  սպասարկում  է  Սյունիքի  մարզը,  որը  4506  քառ/կմ  է,  հանդիսանում  է  Հայաստանի  Հանրապետության  ցամաքային  տարածքի  ամենախոշոր  մարզը  և  կազմում  է  Հայաստանի  Հանրապետության  տարածքի 15,1 %-ը: Այն  իր  մեջ  ներառում  է  8 համայնք  կամ 109 բնակավայր` 142.103 բնակչությամբ, որից  7-ը  քաղաքային` 97.064 /68.4%/ բնակչությամբ,  60-ը  գյուղական`  45.039 բնակչությամբ  /31.6%/  բնակարվայրեր են:

 Սյունիքի մարզը  գտնվում է  Հանրապետության հարավում, սահմանակից  է  Իրանի  Իսլամական Հանրապետությանը /42կմ/, արևմուտքից` Նախիջևանի Ինքնավար Հանրապետությանը /110կմ/, արևելքից` Լեռնային Ղարաբաղի Հանրապետությանը /268կմ/, իսկ հյուսիսից` Վայոց  Ձորի մարզին /52կմ/:

     Սպասարկվող տարածքով է անցնում Հայաստանի Հանրապետության  հաղորդակցության  ուղիների  համակարգում  տարանցիկ  նշանակություն  ունեցող  Երևան-Մեղրի  և  Երևան-Ստեփանակերտ  մայրուղիները, իսկ 2006թ.-ից`  Հայ-իրանական գազամուղը:          

Մարզի   տարածքը  գտնվում է բարձր լեռնային  գոտում, տարածքի մեծ մասը ժայռեր և լեռնաշղթաներ են, բոլոր  բնակավայրերը  տեղաբաշխված են  ծովի մակերևույթից 500-1800մ   բարձրությունների վրա, բացառությամբ` Ծղուկ, Սառնակունք և Գորայք  գյուղերից /2200մ/: Ամենաբարձր լեռնագագաթն է Կապուտջուղը /3904մ/, ամենամեծ գետը` Որոտանը:   Բնակեցված  է  մարզի տարածքի 47 տոկոսը /2116 քառ. կմ/: Բնակչության  խտությունը  մարզի տարածքում  կազմում է 1 քառ.կմ`  մոտ 34 մարդ, իսկ բնակեցված  տարածքում  կազմում է 1 քառ.կմ`   մոտ  73  մարդ: 

      Սպասարկվող  վարչական  տարածքում, որպես խոշոր  արդյունաբերական  ձեռնարկություններ  գործում են <<Կապանի լեռնահարստացման կոմբինատը>>` Կապանի տարածքում, <<Զանգեզուրի ՊՄ կոմբինատը>> ՓԲ ընկերությունը` Քաջարանի տարածքում  և <<Ագարակի ՊՄ կոմբինատը>>` Ագարակի տարածքում, որոնք  ունեն  պայթյունահրավտանգ  պահեստարաններ  և  արտադրամասեր:  Մարզում է  գտնվում  ՀՀ  ԱՆ  <<Գորիս>>  քրեակատարողական հիմնարկը /ք.Գորիս/,  որի <<Մեղրի>> տեղամասը գտնվում է Նռնաձոր համայնքում:

      Սյունիքում տեղակայված են թվով 6 խոշոր ջրամբարներ  Սիսիանի տարածքում` Սպանդարյանի, Անգեղակոթի, Տոլորսի և Շամբի, Կապանի  տարածքում`  Գեղվա և Դավիթ-Բեկի ջրամբարները:  

ՀՀ ոստիկանության Սյունիքի մարզային վարչության  և  ենթակա բաժինների  օպերատիվ-ծառայողական  գործունեությունը  վերլուծելիս  անհրաժեշտ  է  փաստել, որ 2018թ. 6-ամիսների ընթացքում իրավակարգի ամրապնդման, օրինականության  պահպանման, հանցավորության  դեմ  արդյունավետ  պայքարի  կազմակերպման, հասարակական  կարգի և հասարակական անվտանգության ապահովման ուղղությամբ տարվող աշխատանքների արդյունքում  մարզում պահպանվել  է  կայուն  օպերատիվ  իրավիճակ: 

       2018թ. 6-ամիսների օպերատիվ-ծառայողական գործունեությունը բնութագրելով անհրաժեշտ է փաստել, որ գրանցված հանագործության դեպքերը աճել են 9-ով կամ 3.1%-ով /290 և 299/:

Մարզում հաշվետու ժամանակահատվածում վարույթում գտնվող քրեական գործերով և նյութերով անցնող հանցագործությունների բացահայտման տոկոսում հաշվվող 369  հանցագործության դեպքերից /2017թ.` 356/  307-ը  ի հայտ է եկել  /2017թ.-317/, 62-ը /2017թ`39/ մնացել են չբացահայտված, բացահայտում կազմում է 83.2 % /2017թ` 89.0%/:    

        Հաշվետու ժամանակահատվածում արձանագրվել է զենքի և ռազմամթերքի ապօրինի շրջանառության 12 դեպք` Սիսիան-3, Գորիս-4, Կապան-4, Մեղրի-1 բաժիններում, հարուցվել է 4 քրեական գործ /Սիսիան-2, Գորիս-1, Կապան-1/, որից 2-ը մնացել է չբացահայտված /Սիսիան-1, Կապան‑1/, նախորդ տարվա 20-ի դիմաց /Սիսիան-4, Գորիս-4, Կապան-5, Մեղրի-7, հարուցվել է 5 քրեական գործ /Գորիս-2, Կապան-1,Մեղրի-2/, որոնցից 1-ը մնացել է  չբացահայտված /Կապան/:        Ենթակա բաժինների կողմից ձեռնարկված միջոցառումների և ազգաբնակչության  շրջանում իրականացված բացատրական աշխատանքների  արդյունքում  2018թ. 6 ամիսների ընթացքում  արձանագրվել է կամավոր հանձնման 34 դեպք /Սիսիան-6,Գորիս-12,Կապան-9 ,Մեղրի-7/: 2017թ. 6 ամիսների ընթացքում  ընդհանուր արձանագրվել  է  զենք, ռազմամթերքի  կամավոր հանձնման  37 դեպք /Սիսիան-8, Գորիս-11,Կապան-8, Մեղրի-10/:

Իրականացվել է «Զինանոց-2018» օպերատիվ կանխարգելիչ միջոցառումը, որի արդյունքում արձանագրվել է զենքի, ռազմամթերքի կամովին հանձնման 12 դեպք /Սիսիան-3,Գորիս-3,Կապան-4 Մեղրի-2/, որի ժամանակ հանձնվել են 2 ինքնաձիգ, 4  ակոսավոր հրացան, 1 ողորկափող հրացան, 2 ինքնաշեն հրացան, 2 ինքնաշեն ատրճանակ, 4 նռնակ, 1 ինքնաշեն նռնակ, 4  նռնակի պայթուցիչ, 2 հատ արկ , 602 տարբեր տ/չ փամփուշտներ :
      Հաշվետու ժամանակահատվածում վարույթում է գտնվում թմրամիջոցների հետ կապված հանցագործության ընդամենը 39 դեպք /Սիսիան-5, Գորիս-12, Կապան-4 Մեղրի-18 /2017թ` 45` Սիսիան-14, Գորիս-8, Կապան-8 Մեղրի-15 /, որից 34-ով հանցանք կատարողները ի հայտ են եկել, 5‑ով մնացել են չբացահայտված /Սիսիան-1, Կապան-1, Գորիս-3/ բացահայտում կազմում է 87.2%  /2017թ` 91.1 %/: 
          2018թ. 6-ամիսների ընթացքում թմրամիջոցների, հոգեներգործուն նյութերի և դրանց պրեկուրսորների ապօրինի  շրջանառության  դեմ պայքարի  ուղղությամբ ձեռնարկված  օպերատիվ-հետախուզական միջոցառումների արդյունքում գրանցել է  հանցագործությունների 31 դեպք /Սիսիանի բաժին-5, որից 2-ը` իրացնելու նպատակով, Գորիսի բաժին-8, որից 5-ը` իրացնելու նպատակով, Կապանի բաժին` 3, որից 2-ը` իրացնելու նպատակով, Մեղրիի բաժին` 15, որից 2-ը` իրացնելու նպատակով:
      Կատարված աշխատանքների արդյունքում առգրավվել է 0,27 գր. <<Հաշիշ>>,4087.28 գրամ <<Ափիոն>>, 6109.84 գրամ <<Հերոին>>, 12.63 գրամ  <<Մարիխուանա>>, 0.46գրամ <<Տրամադոլ>>, 0.0053 <<Տետրահիդրոկանաբինոլ>>: /  
      Մարզում  արձանագրվել  է  կոռուպցիոն  բնույթի 38 հանցագործության դեպք /Սիսիան‑19,Գորիս-7,Կապան-11,Մեղրի-1/, նախորդ տարվա  6 դեպքի դիմաց /Սիսիան‑1,Գորիս-3, Կապան-2/, որից 29-ը հայտնաբերվել է ենթակա բաժինների ջանքերով /Սիսիան-17, Գորիս-4, Կապան-8/, իսկ 2-ը` ԿՀԴՊԳՎ հետ համատեղ /Գորիս/:  
     Հաշվետու ժամանահատվածում արձանագրվել է կաշառք տալու, ստանալու 2 դեպք / պաշտոնատար անձ չհանդիսացող հանրային ծառայողի կողմից ապօրինի վարձատրություն ստանալու 1 դեպք /Սիսիան/ և կաշառք  տալուն օժանդակելու 1 դեպք /Կապան/, որից 1-ը հայտնաբերվել է բաժնի ջանքերով/ Սիսիան/, 1-ը`  հայտնաբերվել է  այլ կառույցների ջանքերով:

         Անդրադառնալով քննությունից և դատից խուսափող անձանց հետախուզման աշխատանքներին, պետք է նշել, որ 2018թ. 6-ամիսների ընթացքում ոստիկանության մարմինների կողմից հետախուզվել են 301 հանցագործներ` Սիսիան-61, Գորիս-74, Կապան-130, Մեղրի-36, որոնցից հայտնաբերվել են 32-ը կամ 10.6%-ը` Սիսիան-3,Գորիս-8,Կապան-13, Մեղրի-8 /2017թ. 6-ամիսների ընթացքում ոստիկանության մարմինների կողմից հետախուզվել են 270 հանցագործներ` Սիսիան-51, Գորիս-69,Կապան-124, Մեղրի-26, որոնցից հայտնաբերվել են 18-ը կամ 6,7%-ը`  Սիսիան-4,Գորիս-1,Կապան-9, Մեղրի-4/:

           Հարկ է ընդգծել, որ ընդհանուր հանցագործների հայտնաբերման ուղղությամբ  մարզում բարձր արդյունք  է արձանագրվել (10.6%, ՀՀ-ում` 8.6%,) /Սիսիան` 2018թ` 4.9%, 2017` 7.8%,Գորիս 2018թ` 10.8%, 2017թ` 1.4%, Կապան 2018թ`10.0%, 2017թ` 7.3%,  Մեղրի 2018թ` 22.2%, 2017թ` 15.4%/: Ցածր արդյունք է արձանագրվել Սիսիանում` 2018թ` 4.9%, 2017թ` 7.8%/:
ՀՀ քր.օր-ի 327 հոդվածի հատկանիշներով հետախուզվող 233 անձանցից հայտնաբերվել է         ընդամենը 18 անձ /Սիսիան-2, Գորիս-6, Կապան-9,  
Մեղրի-1/, նշված  անձանց հայտնաբերման մարզային արդյունքը 1.8%-ով բարձր է միջին հանրապետական  ցուցանիշից /ՄՎ-7,7%, ՀՀ-ում –5.9%/: Ենթական բաժիններից նշված ուղղությամբ 1.8%-ով հանրապետական ցուցանիշներից ցածր ցուցանիշ է արձանագրվել Սիսիանի բաժնում /4.1%/:         Առանց ՀՀ քր.օր-ի 327 հոդ. հատկանիշների հետախուզվող 68 անձանցից /Սիսիան-12,Գորիս-9,Կապան-22,Մեղրի-25/ հայտնաբերվել են 14-ը կամ 20.6%-ը (Սիսիան-1,Գորիս-2,Կապան-4, Մեղրի- 7, 2017թ.՝ 46-ից /Սիսիան-8,Գորիս-6,Կապան-17, Մեղրի- 15/, 12-ը կամ 26,1%-ը. Սիսիան-2, Կապան-7, Մեղրի- 3/: Նշված  անձանց հայտնաբերման մարզային  արդյունքը 2%-ով բարձր է միջին հանրապետական  ցուցանիշից /ՄՎ- 10.6%, ՀՀ-ում – 8.6%/: 
         Ավելացնենք, որ  հետախուզման մեջ մնացած  54 անձանցից 15-ը օտարերկրյա պետությունների քաղաքացիներ են /ԻԻՀ քաղաքացիներ/, որոնցից 13-ը հետախուզվում են մաքսանենգ եղանակով թմրամիջոցներ տեղափոխելու, իրացնելու, 1-ը` պետական սահմանն ապօրինի հատելու և 1-ը` խարդախություն կատարելու համար:

         Հետախուզման մեջ  մնացած 54 անձանցից  7-ը հետախուզվում են առանձնապես ծանր /Կապան-1` ավազակություն, Մեղրի-4` թմրանյութի մաքսանենգություն և իրացնելու նպատակով թմրանյութերի ապօրինի շրջանառություն,Սիսիան` 2-ը` սպանություն /անհայտ կորած/, իսկ 13-ը`   ծանր հանցագործություների կատարման համար, որից 3-ը` խարդախության /Գորիս-1,Կապան-2/, 3-ը` մաքսանենգություն /Սիսիան/, 1-ը` ավազակության և մարդուն առևանգելու /Գորիս/, 1-ը` թմրանյութի իրացման /Մեղրի/, 4-ը` թմրանյութի մաքսանենգության /Մեղրի/, 1-ը` կեղծ փողեր կամ արժեթղթեր պատրաստելը, պահելը, իրացնելու /Մեղրի/ և 1-ը` յուրացման,վատման/Մեղրի/:

         Հետախուզվող  անհետ կորած 4 անձանցից  /Սիսիան-2,Կապան-2/ հայտնաբերվել  է 1‑ը / Կապան- 50%/, հետևաբար հայտնաբերումը կազմում է  25%, որը 0.5%-ով բարձր է միջին հանրապետական ցուցանիշից  /ՀՀ-ում` 24.5%/:  Հետախուզման մեջ են մնացել 3 անհայտ կորածներ /Սիսիան-2,Կապան-1/: 
      Հաշվետու ժամանակահատվածում 7 դեպքով աճել է նախկին տարիներին կասեցված քրեական գործերով հանցագործությունների բացահայտման արդյունավետությունը /15 և 22/, ընդ որում աճել է Գորիսի /1 և 8/ և Կապանի /7 և 11/ բաժիններում,  նվազել Մեղրիի /4 և 1/ և Սիսիանի /3 և 2/ բաժիններում: Հանցագործություն կատարած անձի ինքնությունը պարզված չլինելու պատճառաբանությամբ  /ՀՀ  քր.դատ.օր-ի  31  հոդվածի 1-ին  մասի  1-ին կետ/   կասեցված քրեական գործերը 3-ով նվազել է /4 և 1/: Դեպքը բացահայտվել է ենթակա բաժիններից Գորիսի բաժնում` 1993թ. գողություն /2017թ. 4 դեպք` Սիսիան-1,Գորիս-1,Կապան-1, Մեղրի-1/, իսկ 1 դեպք վերականգվել է որպես կասեցված /Սիսիան` գողություն` 2010թ./:
Ամփոփելով 2018թ. 6-ամիսների ընթացքում կատարված աշխատանքները ՀՀ ոստիկանության  Սյունիքի  մարզային վարչության ղեկավարությունը հավաստիացնում է, որ կձեռնարկի բոլոր  անհրաժեշտ միջոցները` հանցավորության դեմ պայքարն առավել արդյունավետ կազմակերպելու, կայուն հասարակական  կարգ  ու կանոն  պահպանելու, կատարողական և  ծառայողական  կարգապահությունն  ամրապնդելու  ուղղությամբ:

ՀՀ ոստիկանության  Սյունիքի մարզային վարչության շտաբ
